
Sec. I.

I. DISPOSICIONS XERAIS

MINISTERIO PARA A TRANSICION ECOLOXICA

14181 Orde TEC/1078/2018, do 28 de setembro, pola que se declara a situacion
critica de Cistus heterophyllus carthaginensis, Lanius minor, Margaritifera
auricularia, Marmaronetta angustirostris, Mustela lutreola, Pinna nobilis e
Tetrao urogallus cantabricus en Espana, e se declaran de interese xeral as
obras e proxectos encamifiados a recuperacion destes taxons.

A Lei 42/2007, do 13 de decembro, do patrimonio natural e da biodiversidade, sinala
no seu artigo 60, numero 2, que a hoxe ministra para a Transicion Ecoldxica pode declarar
a situacion critica de especies silvestres, cando do seguimento ou avaliacion do estado de
conservacion dunha especie en perigo de extincién se deduza que existe un risco
inminente da sua extincion. Para declarar a dita situacion critica € preceptivo un informe
favorable previo da Conferencia Sectorial de Medio Ambiente. A declaracién de especie en
situacion critica terd como consecuencia que as obras e proxectos encamifiados a
recuperacion destas especies seran consideradas de interese xeral e a sua tramitacion
tera caracter de urxencia.

Por outro lado, a Lei 42/2007, do 13 de decembro, indica que, no caso de declaracion
dunha especie en situacion critica, o Ministerio Agricultura e Pesca, Alimentacion e Medio
Ambiente coordinara as actuacions que realizara cada Administracién no ambito das suas
competencias, no marco dun grupo de traballo constituido por, polo menos, un
representante do dito ministerio e de cada unha das comunidades autdbnomas e cidades
con estatuto de autonomia da area de distribucion da especie. No marco de tales grupos
de traballo coordinaranse a aplicacién das medidas de urxencia que se adoptaran para
evitar o risco inminente de extincién da especie declarada en situacion critica.

Co obxecto de contribuir & identificaciéon da situacion de risco inminente de extincién
dunha especie silvestre, e en desenvolvemento da disposicion adicional terceira do Real
decreto 139/2011, do 4 de febreiro, o0 Goberno publicou os Criterios orientadores para a
inclusion de taxons e poboacidéns no Catalogo espafiol de especies ameazadas
(Resolucion do 6 de marzo de 2017, da Direccién Xeral de Calidade e Avaliacién Ambiental
e Medio Natural, «Boletin Oficial del Estado» n.° 65, do 17 de marzo de 2017), elaborados
polo Comité de Flora e Fauna Silvestres, e con informe favorable do Comité Cientifico
establecido no artigo 7 do Real decreto 139/2011, de 4 de febreiro, da Comisién Estatal
para o Patrimonio Natural e a Biodiversidade e do Consello Estatal para o Patrimonio
Natural e a Biodiversidade. O mencionado documento inclie, de maneira adicional aos
criterios para as distintas categorias de ameaza do Catalogo espafol de especies
ameazadas, uns criterios para a consideracion de situacion critica dun taxon no seu anexo
Illb. Estes criterios establecen limiares numéricos en relacién con distintas variables
poboacionais das especies, isto &, declive do tamafio poboacional, reducion da area de
distribucién, analise de viabilidade poboacional e criterio de expertos.

Desde a entrada en vigor da dita regulacion, distintas administracions autonémicas e
organizacions non gobernamentais remitiron solicitudes para declarar en situacion critica
os taxons carpaza de Cartagena (Cistus heterophyllus subsp. carthaginensis), picanzo
pequeno (Lanius minor), mexillon de rio ou naiade auriculada (Margaritifera auricularia),
cerceta parda (Marmaronetta angustirostris), vison europeo (Mustela lutreola), nacara
comun (Pinna nobilis), e pita do monte cantabrica (Tetrao urogallus cantabricus).

O diagnéstico do estado de conservacion dos mencionados taxons, realizado coa
mellor informacion dispofiible desde o punto de vista técnico e cientifico, evidencia o
cumprimento dalgun ou de varios dos criterios para a sua consideracion en situacion
critica, de acordo co documento Criterios orientadores para a inclusién de taxons e
poboaciéns no Catalogo espafiol de especies ameazadas (anexo llIb). En particular,

cumprese o criterio A (declive do tamafio poboacional) para Cistus heterophyllus
carthaginensis, Lanius minor, Margaritifera auricularia e Pinna nobilis; o criterio B (reducion
da area de distribucion) para Marmaronetta angustirostris, Lanius minor, Pinna nobilis e
Tetrao urogallus cantabricus; o criterio C (analise de viabilidade poboacional) para Mustela
lutreola; e o criterio D (criterio de expertos) para Cistus heterophyllus carthaginensis,
Lanius minor, Margaritifera auricularia, Marmaronetta angustirostris, Mustela lutreola,
Pinna nobilis e Tetrao urogallus cantabricus. A informacion técnica e cientifica de referencia
e a xustificacién do cumprimento dos criterios mencionados incliese nas correspondentes
memorias xustificativas dispofiibles na paxina web do Ministerio (http://www.magrama.gob.
es/es/biodiversidad/temas/conservacion-de-especies/especies-proteccion-especial/
default.aspx).

A Comisién Estatal para o Patrimonio Natural e a Biodiversidade, o Consello Estatal
para o Patrimonio Natural e a Biodiversidade e a Conferencia Sectorial de Medio Ambiente
emitiron informe favorable sobre esta orde e ditase en virtude da habilitacion contida no
artigo 60.2 da Lei 42/2007, do 13 de decembro.

Na sua virtude, coa aprobacién previa da ministra de Politica Territorial e Funcién
Publica, e de acordo co/oido o Consello de Estado, dispofio:

Artigo 1. Declaracion de taxons en situacion critica.
Declaranse taxons en situacion critica en Espafia os seguintes:

Carpaza de Cartagena, Cistus heterophyllus subsp. carthaginensis.
Picanzo pequeno, Lanius minor.

Mexillon de rio, Margaritifera auricularia.

Cerceta parda, Marmaronetta angustirostris.

Visén europeo, Mustela lutreola.

Nacara comun, Pinna nobilis.

Pita do monte cantébrica, Tetrao urogallus cantabricus.

Artigo 2. Obras e proxectos de interese xeral.

De conformidade co previsto no artigo 60.2 da Lei 42/2007, do 13 de decembro, todas
as obras e proxectos destinados a recuperaciéon de poboaciéns e diminucion do risco de
extincién dos taxons mencionados no artigo anterior se declararan de interese xeral e
seran tramitados de urxencia.

Artigo 3.  Constitucion de grupos de traballo.

Constituiranse sete grupos de traballo para o desenvolvemento de actuacions
destinadas a reducir o risco de extincidon das especies en situacion critica reguladas nesta
orde. Estes grupos de traballo estaran adscritos & Comisién Estatal para o Patrimonio
Natural e a Biodiversidade, asi como ao Comité de Flora e Fauna Silvestres, de acordo co
Real decreto 1424/2008, do 14 de agosto, polo que se determinan a composicion e as
funcions da Comisién Estatal para o Patrimonio Natural e a Biodiversidade, se ditan as
normas que regulan o seu funcionamento e se establecen os comités especializados
adscritos a esta.

A distribucion de representantes de administracions publicas nos distintos grupos de
traballo sera a seguinte:

Grupo sobre situacion critica de Cistus heterophyllus subsp. carthaginensis: un
representante da Direccion Xeral de Biodiversidade e Calidade Ambiental do Ministerio
para a Transicion Ecoléxica; un representante da Xeneralidade Valenciana e un
representante do Goberno da Rexién de Murcia.

Grupo sobre situacion critica de Margaritifera auricularia: un representante da Direccién
Xeral de Biodiversidade e Calidade Ambiental, un representante da Confederacion
Hidrografica do Ebro, un representante do Goberno de Aragdn, un representante do

Goberno de Navarra, un representante do Goberno de La Rioja e un representante da
Xeneralidade de Catalufia.

Grupo sobre situacién critica de Marmaronetta angustirostris: un representante da
Direccion Xeral de Biodiversidade e Calidade Ambiental, un representante de cada unha
das confederacions hidrograficas do Segura, Guadalquivir, Xtucar e Guadiana, un
representante da Xeneralidade Valenciana, un representante da Xunta de Andalucia, un
representante do Goberno da Rexiéon de Murcia, un representante da Xunta de
Comunidades de Castilla-La Mancha e un representante do Goberno de Canarias.

Grupo sobre situacion critica de Lanius minor. un representante da Direccion Xeral de
Biodiversidade e Calidade Ambiental, un representante da Xeneralidade de Cataluia e un
representante do Goberno de Aragon.

Grupo sobre situacion critica de Mustela lutreola: un representante da Direccion Xeral
de Biodiversidade e Calidade Ambiental, un representante da Confederacion Hidrografica
do Ebro, un representante do Goberno de Navarra, un representante do Goberno de La
Rioja, un representante da Xunta de Castilla y Leén, un representante do Goberno Vasco
e un representante do Goberno de Aragoén.

Grupo sobre situacion critica de Pinna nobilis: un representante da Direccion Xeral de
Biodiversidade e Calidade Ambiental, un representante da Direcciéon Xeral para a
Sustentabilidade da Costa e do Mar do ministerio, un representante da Xeneralidade de
Catalufia, un representante da Xeneralidade Valenciana, un representante da Comunidade
Autéonoma da Rexién de Murcia, un representante da Xunta de Andalucia e un
representante do Goberno Balear.

Grupo sobre situacion critica de Tetrao urogallus cantabricus: un representante da
Direccion Xeral de Biodiversidade e Calidade Ambiental, un representante do Goberno do
Principado de Asturias, un representante da Xunta de Castilla e Ledn, un representante do
Goberno de Cantabria e un representante da Comunidade Auténoma de Galicia.

Os expertos de recofecido prestixio, as entidades cientificas e as organizacions que
se determinen poderan participar como asesores de cada grupo de traballo, sempre que
conten con experiencia contrastada en conservacion dalgunha das anteriores especies ou
subespecies e que os membros do grupo de traballo concernido acorden a sua inclusion.

Disposicién derradeira primeira. Non aumento do gasto publico.

As medidas incluidas na presente orde ministerial atenderanse cos medios persoais,
técnicos e orzamentarios asignados as Direccién Xeral de Biodiversidade e Calidade
Ambiental, sen que en ningun caso supofia un aumento dos custos.

Disposicién derradeira segunda. Titulo competencial.

Esta orde ten caracter de lexislacion basica sobre proteccion do ambiente, de
conformidade co disposto no artigo 149.1.23.2 da Constitucion.

Disposicion derradeira terceira. Entrada en vigor.

A presente orde entra en vigor o dia seguinte ao da sua publicacién no «Boletin Oficial
del Estado».

Madrid, 28 de setembro de 2018.—A ministra para a Transicion Ecoldxica, Teresa
Ribera Rodriguez.

